
BULETIN SAGA EDISI FEBRUARI 2011 

A 
s-salam muhibah buat semua warga Desasiswa Saujana yang tercinta. Set-

inggi-tinggi penghargaan kami ucapkan kepada seluruh warga Saujana 

yang secara lansung atau tidak terlibat sehingga terbitnya Buletin SAGA 

edisi Februari ini.  Buletin ini telah pun menjadi sebahagian daripada 

medan perkongsian maklumat kepada semua sejak beberapa sidang dahulu. Diharap 

agar kandungan buletin kali ini turut mendapat tempat di hati semua pembaca.  

 Tidak lengkap buletin SAGA ini tanpa kami 

berkongsi amanat dari pihak pengurusan, kenangan-

kenangan manis yang dicicip warganya dan info ber-

guna sebagai panduan. Buletin kali ini mengandungi 

amanat daripada Pemangku Penggawa, Encik 

Ahmad Sofwan Nathan, corat-coret sepanjang ber-

langsungnya SUKAD Fasa 3 dan DPNC, mengenali 

pasukan Squash  yang telah menjulang nama Saujana 

dan lain-lain.  

 Sebagai penutup bicara, setelah hampir 2 bulan kita semua mendaftarkan diri 

di semester ini, diharap semua dapat menggunakan masa yang ada untuk belajar, 

menyiapkan tugasan dan menjalankan aktiviti-aktiviti yang berfaedah kerana masa 

tidak pernah akan berulang. Milikilah masa yang berkualiti ini selagi ia ada untuk 

kita. 

Sekian,  

Exco ICT dan Multimedia 

 Ruangan saya kali ini akan membincangkan aspek kebersihan, peranan pelajar dalam menangani masalah 
kebersihan sejajar dengan peranan kita sebagai warga kampus yang bermastautin di Desasiswa Saujana. 

 Umum mengetahui bahawa Desasiswa Saujana, seperti kesemua desasiswa lain, kini menggunakan 
khidmat kontraktor  cucian yang baru. Malangnya, perkhidmatan yang diberikan mereka tidak seperti yang dijanjikan 
apatah lagi seperti yang kami jangkakan. Banyak aduan tentang kontraktor pencucian  telah pihak pengurusan terima 
daripada warga Saujana. Antaranya, termasuklah tandas yang tidak dicuci, kualiti cucian yang kurang memuaskan, 
pekerja dan alatan yang tidak mencukupi dan sikap pekerja yang tidak bertanggungjawab. Justeru itu, pihak 
pengurusan telah berusaha menangani masalah ini dengan membuat pemantauan, 
perjumpaan berkala dengan kontraktor serta mengeluarkan surat amaran serta surat 
pemotongan bayaran. Walaupun ada sedikit kemajuan daripada segi kualiti cucian di blok 
M04, keadaan keseluruhan amat mengecewakan terutama di blok M03. 

 Selain daripada menjaga kebersihan tandas dengan mematuhi tatacara 
menggunakan kemudahan tandas seperti yang sedia terpampang dalam setiap kubikel, anda 
sebagai pelajar bertanggungjawab dan prihatin juga boleh membantu kami  dalam menyelia  
kontraktor pencucian. Cara yang termudah  adalah dengan memajukan segala aduan tentang 
aspek kebersihan secara online  (servisdesk @ saujana) kepada pihak pengurusan untuk 
tindakan selanjutnya.  Kaedah seterusnya ialah mempraktikkan sistem ó Cleaners On Watch 
At Saujana Hostelô atau singkatannya COWASH. Caranya mudah, iaitu setiap minggu  salah 
satu dari 4 bilik dalam sesuatu kubikel mengambil borang penilaian kebersihan tandas 
daripada Ketua Aras untuk diisi dan dikembalikan. Borang tersebut kemudiannya akan 
diserahkan kepada pihak pengurusan untuk memberi skor kebersihan. Selang selikan tugas 
ini dalam sebulan bersama bilik-bilik yang lain dalam kubikel anda supaya warga dari keempat-empat bilik memainkan 
peranan sebagai pemantau kebersihan tandas  dalam kubikel  anda sendiri. Maklumbalas anda akan menjadi bahan 
bukti kukuh  akan kualiti kerja kontraktor cucian sekaligus membantu kami mengambil tindakan seterusnya. Insyallah, 
borang penilaian tandas akan mula diedar mulai 1hb Mac 2011 dan serentak dengan itu sistem COWASH diaktifkan 
setelah taklimat di beri kepada Ketua Aras. 

 Beralih pula kepada kebersihan di kafetaria. Daripada perbincangan dengan pihak pengusaha kafetaria dan 
juga pengamatan pihak pengurusan, kami dapati tabiat meletakkan pinggan mangkuk dan gelas ke dalam bekas yang 
disediakan selepas makan kian luntur. Tambahan pula, segelintir daripada anda meninggalkan sampah dan sisa 
makanan diatas meja setelah menggunakan kemudahan kafe pada sebelah malam atau awal pagi untuk tujuan 
ñsupperò atau merayakan sesuatu. Perlu diingatkan bahawa kafetaria berada dalam pemantauan CCTV  24 jam dan 
jika perilaku tidak bertanggungjwab anda berterusan, maka kami dipihak pengurusan tidak akan teragak-agak 
mengeluarkan kompaun dibawah peraturan kebersihan desasiswa sebagai usaha terakhir mendidik siswa/i yang 
ingkar. Ingat, Saujana kini menikmati taraf eko-desa dan tidak lama lagi akan mengalami perubahan wajah di 
bahagian blok tertentu. Justeru itu, kebersihan blok dan persekitaran perlulah dijaga bersama agar nama baik 
Desasiswa  Saujana kekal harum semerbak mawar seantero kampus sebagai desasiswa yang bersih yang dihuni oleh 
warga  wanita yang terserlah bukan sahaja  daripada segi  kecemerlangan akademik tetapi juga daripada aspek 
keanggunan pekerti dan keluhuran budi. 

 Akhir kata, sebagaimana PADU membuka tirai pertandingan pada bulan Februari, maka  Temasya 
Olahraga Tahunan akan melabuhkan  tirai pertandingan antara desasiswa untuk Sidang Akademik ini pada tanggal   
25-27 Februari. Saya menyeru semua warga Saujana meluangkan masa  membanjiri  Stadium USM dan memberi 
sokongan padu kepada para athlit kita yang akan berentap di balapan dan padang bagi menjulang nama Saujana di 
persada sukan. InsyaAllah dengan berkatNya serta sokongan anda kalian, segala pahit jerih dan penat lelah para atlit 
kita  yang saban hari rajin berlatih itu akan di balas dengan kejayaan. Semoga usaha mereka mencurah keringat 
mencari kegemilangan berkesudahan dengan kejayaan menggapai pelangi menghirup tinta kemenangan. 

 

TERATAK PEMANGKU PENGGAWA, 

EN. AHMAD SOFWAN NATHAN BIN ABDULLAH 

 

SERAUT KALAM DARIPADA  
PEMANGKU PENGGAWA 



LATAR BELAKANG KELUARGA : 

 

Nama : Norain binti Ahmad Tajudin 

Tarikh lahir : 3 April 1989 

Tempat lahir : Klang,Selangor 

Adik beradik : Anak ke-2 daripada 4 orang 
adik-beradik 

Hobi : Bersukan dan membaca 

Cita-cita : Jurutera 

 

MAKLUMAT PENDIDIKAN : 

1996-2001 : Sekolah Kebangsaan Klang 
(SKK) 

2002-2004 : Sekolah Menengah Kebang-
saan Tengku Ampuan Rahimah 
(STAR),Klang 

2005-2006 : Maktab Rendah Sains Mara 
(MRSM),Muar, Johor Darul Takzim 

2007-2008 : Kolej Matrikulasi Perak (KMPK) 

2009-2011 : Universiti Sains Malaysia (USM) 

 

Ruangan PERSONALITI SAGA edisi kali ini akan mengenali 

Saudari Norain binti Ahmad Tajudin  iaitu juara sukan Squasy Sukad 

¶ Mula bermain squash ketika menuntut di 
matrikulasi. Pada mulanya ia sekadar riadah 
di waktu petang,tetapi bertukar menjadi minat 
dan mula berlatih dgn dibimbing oleh Encik 
Izad (jurulatih) 

¶ Kejohanan pertama yang disertai ialah Kar-

nival Kokurikulum Matrikulasi (KAKOM) dan 
mendapat ranking ke-8 daripada 22 pemain 

¶ Sukan Antara Desasiswa (SUKAD) 

2008/2009-semifinal 

¶ SUKAD 2009/2010-perak 

¶ SUKAD 2010/2011-emas 

¶ Kejohanan Squash Jemputan UMT Siri 

2/2010 ï (ranking ke-5) 

¶ Latihan pusat sukan squash UUM-KPT 

2011 ï (ranking ke-3) 

Sekarang sedang menjalani latihan untuk ke 
kejohanan sukan antara universiti (MASUM) 
2011 bulan Mei ini dan di bimbing oleh Encik 
Shahrul (jurulatih) dan Mr Khoo. 



CARA BERLATIH  

¶ Menjalani latihan 3 kali seminggu iaitu 

pada hari Selasa,Jumaat dan Ahad pada 
pukul 5.00 petang 

¶ Latihan berterusan penting untuk 

persediaan fizikal, teknikal, taktikal, psiko-
logikal dan teoritikal 

¶ Antara latihan yang dilakukan ialah 

óbasic shortô, óbasic drillsô, ócourt runô, ócondition gamesôdan ómental 
exerciseô. 

                                  

                           PERASAAN SELEPAS MENJADI JUARA  

¶ Saya berasa sangat gembira selepas saujana dinobatkan sebagai juara. Sebagai kapten pasu-

kan,kemenangan ini adalah hasil penat lelah kami berlatih sebelum pertandingan. 

¶ Kemenangan ini juga membayar kekecewaan kami pada SUKAD sidang lepas di mana saujana 

sekadar meraih pingat perak apabila kalah di tangan desasiswa nurani. 

 

                                                     HARAPAN  

Harapan saya supaya pasukan squash saujana dapat mempertahankan kejuaraan ini dimasa akan 
datang dan menjadikan sukan squash sebagai sukan tumpuan mahasiswa. 

Full name  Nicol Ann David 

Nickname(s)  Duracell Bunny 

Country   Malaysia 

Residence  Amsterdam, Netherlands 

Date of birth  August 26, 1983 (age 27) 

Place of birth  Penang, Malaysia 

Height  1.63 m (5 ft 4 in) 

Weight  50 kilograms (110 lb) 

Turned Pro  2000 

Plays  Right handed 

Coach  Liz Irving 

Racquet used  Prince 

Official web site  www.nicoldavid.com 

Nicol Ann David  

http://en.wikipedia.org/wiki/Malaysia
http://en.wikipedia.org/wiki/Amsterdam
http://en.wikipedia.org/wiki/Netherlands
http://en.wikipedia.org/wiki/Penang
http://en.wikipedia.org/wiki/Malaysia
http://en.wikipedia.org/wiki/Liz_Irving
http://en.wikipedia.org/wiki/Prince_Sports
http://www.nicoldavid.com/


S 
ukad Fasa 3 merupakan 

Sukad fasa yang terakhir 

untuk sidang 2010/2011. 

Antara sukan yang terlibat ialah 

futsal dan squash. Pasukan Sau-

jana telah berjuang di USM Kesi-

hatan,Kubang Kerian. Walaupun 

pasukan futsal daripada Saujana 

tidak membawa sebarang hadiah 

pulang, namun perjuangan 

mereka yang bersungguh-

sungguh dalam memartabatkan 

Saujana sangat membanggakan 

penyokong dan penonton. Mana-

kala pasukan squash Saujana te-

lah memberi persaingan yang 

amat sengit kepada pasukan de-

sasiwa yang lain. Mereka telah 

menempatkan Saujana dalam 

kedudukan yang teratas iaitu 

mendapat tempat yang pertama 

dalam pertandingan tersebut dan 

salah seorang daripada peserta 

mendapat gelaran pemain ter-

baik. Pihak Saujana amat ber-

bangga dengan kejayaan pasukan 

pada sukad terakhir ini. Diharap 

SUKAD 



Debat Piala Naib Canselor  

Pertandingan Debat Piala Naib Canselor (DPNC) ini merupakan pertandingan yang 

diadakan pada setiap sidang di USM. Pada tahun ini, tema DPNC adalah óTransformasi 

Minda Pemacu Kelestarian Sejagatô. Pertandingan ini dijalankan diantara semua de-

sasiswa di USM termaksuk USM Kampus Kejuruteraan dan Kampus Kesihatan. Aktiviti 

ini dianjurkan oleh Majlis Penghuni Desasiswa Nurani (MPDN) di bawah portfolio 

Akademik. Pertandingan berprestij ini dijalankan di USM Kampus Kesihatan, Kubang 

Kerian, Kelantan Darul Naim. Sebanyak 13 Desasiswa yang menyertai pertandingan ini. 

Antaranya ialah, Desasiswa Aman Damai, Bakti Permai, Cahaya Gemilang, Fajar Hara-

pan, Indah Kembara, Jaya, Lembaran, Murni, Nurani, Restu, Tekun, PETAS dan Sau-

jana sendiri. Aktiviti ini diadakan pada 20 Januari 2011 hingga 23 Januari 2011. Pertand-

ingan ini diadakan bertujuan untuk memupuk minat, mencungkil bakat, serta melahirkan 

generasi yang berpengetahuan dalam semua bidang. Pertandingan debat juga dapat 

membentuk sahsiah dan peribadi serta modal insan berkualiti dari aspek jasmani, 

emosi,rohani dan intelek dalam kalangan pelajar USM. Di samping itu. Pertandingan ini 

juga dapat merealisasikan mastikan matlamat USM sejajar dengan moto 

óMentransformasi Pendidikan ke Arah Kelestarian Hari Esokô. 

Tarikh  :  20 hingga 23 Januari 2011 

Tempat  :  Desasiswa Nurani,  

   USM Kampus Kesihatan, 

   Kubang Kerian, Kelantan.  

DPNC 



5.0 KEJAYAAN PROJEK  

Mendapat tempat ke -7 daripada 14 desasiswa yang bertanding.  

 

Memenangi 3 daripada 5 pusingan pada pertandingan peringkat awal  

Peserta, saudari Auni Afiqah Binti Kamaru mendapat tempat ke -4 bagi  kategori    

pendebat terbaik.  

Dapat mengajar exco -exco MPDS berurusan dengan pihak luar seperti pihak 

penajaan.  

Peluang untuk MPDS baru melaksanakan tanggungjawab dengan sebaik mungkin.  

 

Dapat memupuk sikap bekerjasama antara sekretariat projek yang juga meru-

pakan exco -exco MPDS dengan pelajar luar.  

 

Dapat belajar berhubung dengan orang atasan seperti pihak pengurusan Saujana 

dan pihak pengurusan USM.  

 

Mencungkil bakat dan minat pelajar dalam bidang perdebatan  

 

Melahirkan generasi yang berpengetahuan dan daya intelek yang tinggi  

DPNC 



D 
ô 

 SUKRES merupakan 
salah satu perni-
agaan yang di-

jalankan oleh pelajar desasiswa 
Saujana. Dô Sukres menjual 
pelbagai jenis barangan keper-
luan seperti makanan, minu-
man, pencuci mulut dan baran-
gan mencuci pakaian. Lokasi 
operasi Dô Sukres terletak di 
tingkat satu blok M03 dan MO4. 
Dô Sukres turut menyediakan 
sarapan pagi yang diletakkan di 
hadapan lif tingkat satu. 

DESTINASI PILIHAN 

Dõ SUKRES 

CYBER SAUJANA  

C 
YBER SAUJANA meru-
pakan sebuah  kafe si-
ber yang menyediakan 

pelbagai kemudahan berkai-
tan komputer seperti kemuda-
han internet, printing, fotostat, 
binding, laminating dan scan-
ing. Namun, ia turut menjual 
makanan segera, makanan 
ringan serta minuman untuk 
pelanggannya. Cyber Saujana 
terletak di tingkat B1 M03 dan 
tingkat satu di M04. Cyber 
Saujana beroperasi setiap 
hari berdasarkan waktu-waktu 
tertentu.  



SERVISDESK 

Adalah dimaklumkan kepada semua penghuni Saujana, 
bermula 17 Januari 2011 Desasiswa Saujana tidak lagi 
menggunakan borang aduan kerosakan dan kebersihan.  

 

Semua penghuni diminta untuk menggunakan sistem 
s e r v i s d e s k @ s a u j a n a  d i  U R L  h t t p : / /
servisdesk.eng.usm.my/saujana. LOGIN dengan meng-
gunakan password healthy campus.  

 

Selain daripada servisdesk tersebut, anda juga boleh 
menggunakan saluran seperti berikut:  

1. Talian hotline : 04 -6534463  

2. Walk -in (di kaunter pejabat desasiswa)  

3. E-mail : saujana@usm.my  

http://servisdesk.eng.usm.my/saujana  



SANTAI 



Kisah Si Kecil Itaé 
 

S 
uatu hari dia terjumpa se-
batang paku karat. Dia pun 
melakar simen tempat letak 

kereta ayahnya tetapi kerana diper-
buat daripada marmar, lakaran tidak 
kelihatan. Dicubanya pada kereta 
baru ayahnya. Ya....kerana kereta itu 
berwarna gelap, lakarannya jelas. 
Apa lagi kanak-kanak ini pun me-
lakarlah melahirkan kreativitinya. 
Hari itu bapa dan ibunya bermotosi-
kal ke tempat kerja kerana 
laluannya sesak sempena perayaan 
Thaipusam. 
  
Penuh sebelah kanan dia beredar ke 
sebelah kiri kereta. Dilakarnya gam-

bar ibu dan ayahnya, gambarnya 
sendiri, lukisan ayam, kucing dan 
sebagainya mengikut imaginasinya. 
Kejadian itu langsung tak disedari 
si pembantu rumah. 
Pulang petang itu, terkejut besar 
pasangan itu melihat kereta yang 
baru setahun dibeli dengan bayaran 
ansuran yang belum habis ber-
bayar, berbatik-batik. 
  
Si bapa yang belum pun masuk ke 
rumah terus menjerit, òSiapa punya 
kerja ni?ó. Pembantu rumah yang 
tersentak dengan jeritan itu berlari 
keluar. Dia juga beristighfar.  
Mukanya merah padam ketakutan 
tambah-tambah melihat wajah ben-
gis tuannya. 

  
Sekali lagi diajukan pertanyaan keras 
kepadanya, dia terus mengatakan 
òTak tahu...! Saya tak tahu Tuan..!ó 
  
''Duduk di rumah sepanjang hari tak 
tahu, apa kau buat?ó herdik si isteri 
lagi. 
Bila anak yang mendengar suara 
ayahnya, tiba-tiba berlari keluar dari 
bilik. Dengan penuh manja dia ber-
kata òIta buat ayahhh.. cantik kan !ó  
katanya menerkam ayahnya, ingin 
bermanja seperti selalu. 
  
Dengan kasih murni seorang anak 
yang belum memahami apa-apa, 
menarik lembut poket seluar ayah-
nya, manja. 

cepat-cepat menggendong anak kecil 
itu, membawanya ke bilik. 
  
Dilihatnya tapak tangan dan belakang 
tangan si  anak keci l  calar 
balar.Menangis teresak-esak keduanya 
dalam bilik.Pembantu rumah memandi-
kan anak kecil itu. Sambil menyiram 
air sambil dia menangis. Anak kecil 
itu pula terjerit-jerit menahan kepedi-
han sebaik calar-balar itu terkena air. 
Si pembantu rumah kemudian 
menidurkan anak kecil itu. Si bapa 
sengaja membiarkan anak itu tidur 
bersama pembantu rumah. 
Keesokkan harinya, kedua-dua belah 
tangan si anak bengkak. Pembantu 
rumah mengadu. òSapukan minyak 
gamat tu!ó balas tuannya, bapa si 
anak. 
  
Pulang dari kerja, dia tidak melayan 

anak kecil itu yang menghabiskan 
masa di bilik pembantu. Si bapa ko-
non mahu mengajar anaknya. 
  
Tiga hari berlalu, si ayah langsung 
tidak menjenguk anaknya sementara 
si ibu juga begitu tetapi setiap hari 
bertanya kepada pembantu rumah. 
òIta demaméó jawap pembantunya 
ringkas. òBagi minum panadol tu,ó 
balas si ibu. 
 Sebelum si ibu masuk bilik 
tidur dia menjenguk bilik pemban-
tunya. Apabila dilihat anaknya, Ita 
dalam pelukan pembantu rumah, dia 
menutup semula pintu. 
  
Masuk hari keempat, pembantu 
rumah memberitahu tuannya bahawa 
suhu badan Ita terlalu panas. 
òPetang nanti kita bawa ke klinik. 
Pukul 5.00 siapó, kata majikannya.  

Si ayah yang hilang sabar merentap 
ranting kecil pokok bunga raya dide-
pannya, terus dipukul bertalu-talu 
tapak tangan anaknya. Si anak yang 
tak mengerti apa-apa terlolong-lolong 
kesakitan sekaligus ketakutan. 

Puas memukul tapak tangan, si ayah 
memukul pula belakang tangan 
anaknya. Si ibu cuma mendiamkan 
diri, mungkin setuju dan berasa puas 
dengan hukuman yang dikena-
kan.Pembantu rumah melopong, tak 
tahu nak buat apa-apa, sungguh 
kesian dan teramat sedih, namun dia 
sangat takut . 
Si bapa cukup rakus memukul-mukul 
tangan kanan dan kemudian tangan 
kiri anaknya. Selepas merasa puas, 
si bapa masuk ke rumah dituruti si 
ibu. Pembantu rumah segera meme-
luk dengan penuh sayang dan duka, 

òIta buat ayahhh.. cantik kan !ó, katanya menerkam ayahnya, ingin bermanja seperti selalu. 

CERPEN 



Sampai waktunya si anak yang longlai 

dibawa ke klinik. Doktor mengarahnya 

ia dirujuk ke hospital kerana 

keadaannya serius. Setelah seminggu di 

wad pediatrik doktor memanggil bapa 

dan ibu kanak-kanak itu. 

ôTiada pilihan..õ, katanya yang men-

cadangkan agar kedua-dua tangan 

kanak-kanak itu dipotong kerana jang-

kitan yang sudah menjadi gangren 

sudah terlalu teruk. 

 òIa sudah bernanah, demi 

nyawanya tangan perlu dipotong dari 

siku ke bawahó, kata doktor. Si bapa 

dan ibu bagaikan terkena halilintar 

mendengar kata-kata itu. Terasa dir-

inya tunggang terbalik, tapi apalah 

dapat dikatakan. 

  

Si ibu meraung merangkul si anak. 

Dengan berat hati dan lelehan air mata 

isterinya, si bapa terketar-ketar menan-

datangani surat kebenaran pembedahan. 

  

Keluar dari bilik pembedahan, selepas 

ubat bius yang dikenakanhabis, si anak 

menangis kesakitan. Dia juga terpinga-

pinga, melihat kedua-dua tangannya 

berbalut putih. 

Direnung muka ayah dan ibunya. Ke-

mudian ke wajah pembantu rumah. Dia 

mengerutkan dahi melihat mereka 

semua menangis. Dalam seksaan mena-

han sakit, si anak yang keletah ber-

suara dalam linangan air mata... 

  

òAbah.. Mama... Ita tak buat lagi. Ita 

tak mau ayah pukul. Ita tak mau jahat. 

Ita sayang abah.. sayang mamaó, ka-

tanya berulang kali membuatkan si ibu 

gagal menahan rasa. 

  

òIta juga sayang Kak Narti..ó, katanya 

memandang wajah pembantu rumah, 

sekaligus membuatkan gadis dari 

Surabaya itu meraung seperti his-

teria. 

 Tidak seorang pun yang 

melihat suasana i tu t idak 

menangis.... òAbah..bagilah balik 

tangan Ita. Buat apa ambil.. Ita 

janji tak buat lagi! Ita nak makan, 

macam mana? Nak main macam 

mana? Ita janji tak conteng kereta 

lagi ó, katanya bertalu-talu. 

  

Bagaikan gugur jantung si ibu 

mendengar kata-kata anaknya. 

Meraunglah dia sekuat hati namun 

takdir yang sudah terjadi, tiada 

manusia dapat menahannya.. 

  
"Didiklah dan pukullah anak anda 
dengan penuh kasih sayang, bukan 
untuk lepaskan geram & marah 
anda....". 

lai terdiam......  
Kemudian ketika datang waktunya magh-
rib, temannya itu ternyata tidak solat 
juga, maka syaitan nampak mulai geli-
sah, 
senyumnya sudah berubah menjadi 

kecut. Dari wajah-
nya nampak 
bahwa ia seolah-
olah sedang 
mengingat-ngingat 
sesuatu. 
Dan akhirnya 

ketika dilihatnya sahabatnya 
itu tidak juga mengerjakan solat Isya', 
maka syaitan itu sangat panik. 
Ia rupanya tidak boleh menahan diri 
lagi, dihampirinya sahabatnya 
yang manusia itu sambil berkata dengan 
penuh ketakutan, 
"Wahai sahabat, aku terpaksa memu-

Ada seorang manusia yang bertemu 
dengan syaitan di waktu subuh.  
Entah bagaimana awalnya, akhirnya 
mereka berdua sepakat mengikat 
tali persahabatan. 
Ketika waktu subuh berakhir dan orang 
itu tidak mengerjakan solat, 
maka syaitan pun sambil 
tersenyum bergumam, "Orang 
ini memang boleh menjadi 
sahabatku..!"  
Begitu juga ketika waktu 
Zuhur orang ini tidak 
mengerjakan solat, 
syaitan tersenyum lebar sambil mem-
batin, " Rupanya inilah 
bakal teman sejatiku di akhirat 
nanti..!"  
Ketika waktu asar hampir habis tetapi 
temannya itu dilihatnya masih juga 
asyik dengan kegiatannya, syaitan mu-

tuskan persahabatan kita !". 
Dengan keheranan manusia ini bertanya, 
"Kenapa engkau ingkar janji bukankah 
baru tadi pagi kita berjanji akan menjadi 
sahabat ?".  
"Aku takut !", jawab syaitan dengan 

suara gemetar. "Nenek moy-
angku saja yang dulu hanya 
sekali membangkang 
pada perintah-Nya, iaitu 
ketika menolak disuruh sujud 
pada Adam, telah dilaknat-
Nya; apalagi engkau yang 
hari ini saja kusaksikan telah 

lima kali membangkang untuk bersujud 
pada-Nya (Sujud pada Allah). Ti-
dak terbayangkan olehku bagaimana be-
sarnya murka Allah kepadamu !", 
kata syaitan sambil beredar pergi.  

       TAMAT 

Sambungané 

Kisah Teladan : SYAITAN PUN TERKEJUT !!! 

òAbah.. bagilah 
balik tangan Ita. 
Buat apa ambil.. 
Ita janji tak buat 

lagi! Ita nak 
makan, macam 

mana? Nak main 
macam mana? Ita 
janji tak conteng 
kereta lagió... 

TAMAT  

CERPEN 



Sebagai penghuni desasiswa Saujana kita semua bertanggungjawab dalam menjaga 

kebersihan di sekililing kawasan Saujana contohnya di dalam bilik, tandas, 

kawasan pantry, ampaian baju dan bilik menggosok. Kita tidak seharusnya ber-

gantung kepada pegawai pembersihan semata- mata, kerana setiap kemudahan yang 

telah disediakan adalah hak sesama penghuni untuk menjaganya tidak kira 

daripada segi kebersihan dan keselamatan. Pada laman ini, kami akan mend-

ANTARA  AKTIVITI SALAH YANG DILAKUKAN OLEH PENGHUNI : 

  1. 

  5.   4. 

  3. 

  2. 

1.dan 2. : Sesetengah penghuni meninggalkan bekas mandian,mangkuk,cawan dan 
sudu yang belum dibasuh di sinki menyebabkan tandas berbau busuk dan kotor.  

3. : Menyidai pakaian pada tiang koridor.  

4. : Meninggalkan bilik menggosok tidak seperti keadaannya yang asal.  

5. : Pakaian yang telah siap dibasuh dibiarkan lama di pantry . 

INFO KEBERSIHAN 


